
KEMENTERIAN DALAM NEGERI
AGENSI ANTIDADAH KEBANGSAAN (AADK)

KENYATAAN MEDIA
UNTUK SIARAN SEGERA

PROGRAM HARI TERBUKA AADK 2022

Dalam usaha membawa perubahan persepsi negatif masyarakat terhadap bekas penagih dadah,
Kementerian Dalam Negeri menerusi Agensi Antidadah Kebangsaan (AADK) menganjurkan Hari
Terbuka AADK 2022 di Pusat Pemulihan Penagihan Narkotik (PUSPEN) Dengkil, Selangor pada Jumaat.

Program Hari Terbuka ini adalah acara tahunan yang diadakan bagi mempromosikan perkhidmatan
yang disediakan oleh AADK selain membuka peluang kepada masyarakat untuk mengenali
perkhidmatan yang disediakan AADK sekali gus mendapatkan maklumat yang lebih tepat berkaitan
dengan Program Rawatan dan Pemulihan Penagihan Dadah dan Program Kepulihan Sepanjang Hayat
bagi klien AADK.

Program ini merupakan satu satu inisiatif KDN untuk meningkatkan usaha-usaha kolaboratif dengan
jabatan-jabatan Kerajaan, badan-badan bukan kerajaan dan ahli-ahli masyarakat dalam
menggerakkan aktiviti-aktiviti pencegahan, rawatan dan pemulihan penagihan dadah dalam komuniti.

Inisiatif tersebut merupakan medium terbaik buat masyarakat mengenali AADK secara dekat, sekali
gus menepis stigma kumpulan klien yang sedang menjalani program rawatan dan pemulihan
disediakan oleh AADK dibuli, diseksa dan tidak mendapat layanan sewajarnya.

Selain itu, orang ramai juga dapat melihat sendiri perkhidmatan dan kemudahan disediakan AADK
untuk para klien yang berada di 30 buah PUSPEN di seluruh negara.

Diharapkan menerusi pengalaman dan maklumat disalurkan pada Hari Terbuka AADK 2022,
masyarakat dan ahli keluarga klien dapat meningkatkan usaha membantu mereka yang terjebak
dengan permasalahan dadah boleh menjalani pemulihan dan mengekalkan kepulihan sepanjang
hayat.

Pengalaman yang diperolehi sempena Hari Terbuka AADK 2022 dapat mengurangkan atau
menghilangkan langsung stigma serta pandangan serong masyarakat terhadap penagih-penagih

dadah yang sedang atau telah menjalani program rawatan dan pemulihan yang disediakan oleh AADK.

HOTLINE AADK: 03 8911 2233 /019 626 2233

